
ក្រដាសព័ត៌មានសម្រាប់អ្នកជួលផ្ទះ

តំបន់ឃីងខោនធី (King County) បានចាប់ផ្ដើមវគ្កថ្មីនៃកម្មវិធីការពារការបណ្ដេញចេញពីផ្ទះជួល និងជួយបង់ថ្លៃជួលផ្ទះ (EPRAP) ។  ដោយមានការឧបត្ថមជាទឹកប្រាក់ចំនួន 150លានដុល្លាពីផែនការឆ្លើយតបនិងសង្រ្គោះពីសហព័ន្ធក្នុងគ្រាមានជំងឺកូរ៉ូណា (CRRSAA) កម្មវិធីនេះនឹងជួយថែរក្សាប្រជាជនរស់នៅក្នុងតំបន់ King County ដែលជួបប្រទះបញ្ហាខាងហិរញ្ញវត្ថុដោយសារជំងឺកូវីដ-១៩ ដូចជា៖
បង់ថ្លៃជំពាក់ឈ្នួលផ្ទះពីខែមុនៗ ចេញថ្លៃជួលផ្ទះពេលបច្ចុប្បន្ននិងអនាគត
ស្វែងរកធនធានជូនប្រជាជនដែលមានហានិភ័យអាចនឹងជួបការបណ្តេញចេញពីផ្ទះជួលឬជួបប្រទះនឹងអស្ថិរភាពលំនៅដ្ឋាន
ឥឡូវ អ្នកជួលផ្ទះអាចដាក់ពាក្យសុំជំនួយរបស់ពួកតាមរយៈ៖ https://rent-help.kingcounty.gov (សូមជ្រើសរើសភាសានៅជ្រុងខាងលើផ្នែកខាងស្តាំដៃ) *បើកនៅថ្ងៃទី ១៧ ខែឧសភា*

· អ្នកជួលផ្ទះនឹងដាក់ពាក្យសុំរបស់ពួកគេចូលទៅក្នុងប្រព័ន្ធ “អនឡាញ” របស់ឃីងខោនធី (King County) ក្រោយពីបានឆ្លើយសំណួរជាមុនដើម្បីពិនិត្យមើលថា តើមានលក្ខណៈសម្បត្តិទទួលជំនួយដែរឬទេ។
· ឃីងខោនធី (King County) នឹងចាប់ឆ្នោតជ្រើសរើសឈ្មោះអ្នកជួលផ្ទះជារាងរាល់សប្តាហ៍ដើម្បធ្វើការជាមួយទីភ្នាក់ងារនានាដើម្បីពិនិត្យមើលលក្ខណៈសម្បត្តិរបស់ពួកគេសម្រាប់ទទួលជំនួយជួយបង់ថ្លៃជួលផ្ទះ។
· ឃីងខោនធី (King County)ប៉ាន់ស្មានថាមានអ្នកជួលផ្ទះជាង ២ ម៉ឺននាក់នឹងត្រូវការជំនួយជួយបង់ថ្លៃជួលផ្ទះ។ តែគួរអោយសោកស្ដាយ ពីព្រោះមិនមែនគ្រប់អ្នកជួលផ្ទះទាំងអស់ដែលមានលក្ខណៈសម្បត្តិអាចទទួលបានជំនួយនេះទេ។
ទំព័រសម្រាប់អោយអ្នកជួលផ្ទះដាក់ពាក្យសុំជំនួយ មានជាភាសាអង់គ្លេសនិងអេស្បាញ។ សូមហៅទូរស័ព្ទដើម្បីទទួលសេវាកម្មបកប្រែជាច្រើនភាសា៖ 206-477-1331អង្គការសហគមន៌ ក៏អាចផ្ដល់ជំនួយខាងបច្ចេកវិទ្យានិងជួយបំពេញពាក្យជំនួយផងដែរ រួមទាំងជួយដោយផ្ទាល់មុខឬជួយណែនាំអ្នកជួលផ្ទះពីរបៀបដាក់ពាក្យសុំតាមអនឡាញ។
មានម្ចាស់ផ្ទះជាង ៣០០០ នាក់ បានចូលរួមក្នុងកម្មវិធីនេះហើយ! អ្នកជួលផ្ទះដែលមានម្ចាស់ផ្ទះដែលធ្លាប់បានទទួលថ្លៃជួលផ្ទះក្នុងកំឡុងពេលចុះកិច្ចសន្យាម្ចាស់ផ្ទះ (Landlord sign-up) នឹងមិនចាំបាច់ចុះឈ្មោះដោយផ្ទាល់ទៅក្នុងពាក្យសុំជំនួយរបស់អ្នកជួលផ្ទះនេះទេ ហើយអ្នកជួលផ្ទះនឹងត្រូវបានទទួលការពារពីការបណ្តេញចេញពីផ្ទះជួលក្នុងឆ្នាំ ២០២១។ ប្រសិនបើអ្នកបានដាក់ពាក្យសុំ ហើយម្ចាស់ផ្ទះរបស់អ្នកបានចូលរួមក្នុងកម្មវិធីនេះរួចហើយ គេនឹងផ្ដល់ដំណឹងជូនអ្នក។

លក្ខណៈសម្បត្តិទទួលជំនួយ៖ 
· ក្រុមគ្រួសារដែលមានប្រាក់ចំណូលមិនលើសពី ៥០ ភាគរយនៃប្រាក់ចំណូលកម្រិតពាក់កណ្ដាលសម្រាប់ទំហំគ្រួសារដែលបានកំណត់ដោយក្រសួងរៀបចំលំនៅដ្ឋាន នគរូបនីយកម្មនិងអភិវឌ្ឍន៍របស់សហរដ្ឋអាមេរិក (HUD)
· មានបុគ្គលពីម្នាក់ឡើងទៅក្នុងគ្រួសារបានជួបការកាត់បន្ថយប្រាក់ចំណូល ឬមានការចំណាយយ៉ាងច្រើន ឬជួបប្រទះនឹងបញ្ហាហិរញ្ញវត្ថុដោយផ្ទាល់ឬរបៀបផ្សេងទៀតដោយសារតែជំងឺកូវីដ-១៩ (COVID-19) ហើយនិង
· មានបុគ្គលពីម្នាក់ឡើងទៅក្នុងគ្រួសារ អាចបង្ហាញពីហានិភ័យឮអាចនឹងគ្មានផ្ទះសម្បែងរស់នៅឬបច្ចុប្បន្នកំពុងជួបប្រទះនឹងអស្ថិរភាពលំនៅដ្ឋាន។
ជំនួយជួយបង់ថ្លៃជួលផ្ទះត្រូវបានផ្តល់ជូនក្រុមគ្រួសារដែលមានលក្ខណៈសម្បត្តិគ្រប់គ្រាន់ តែមិនអាចជាន់គ្នាជាមួយជំនួយបង់ថ្លៃផ្ទះពី កម្មវិធិផ្ដល់ជំនួយរបស់សហព័ន្ធផ្សេងទៀតឡើយ។ ក្រុមគ្រួសារដែលមានលក្ខណៈសម្បត្តិទទួលជំនួយ រាប់បញ្ចូលទាំងបុគ្គលដែលគ្មានការងារធ្វើអស់រយៈពេល ៩០ ថ្ងៃ មុនពេលអាចដាក់ពាក្យសុំជំនួយនិងក្រុមគ្រួសារដែលមានប្រាក់ចំណូលនៅត្រឹមឬក្រោម ៥០ ភាគរយនៃកម្រិតពាក់កណ្ដាល នឹងត្រូវបានផ្តល់អាទិភាពអោយទទួលជំនួយមុនគេ។

ចំពោះព័ត៌មានបន្ថែម៖kingcounty.gov/covid/rent (មានជាភាសាអង់គ្លេសប៉ុណ្ណោះ)

